
Шоқан Шыңғысұлы 
Уəлиханов



   Шоқан Шыңғысұлы Уəлиханов— қазақтың ұлы 
ғалымы: ориенталист, тарихшы, фольклоршы, 
этнограф, географ, ағартушы. Шын аты — 
Мұхаммед Қанафия. Əжесі бала күнінде 
«Шоқаным» деп еркелетіп айтуымен, «Шоқан» 
аталып кеткен.



⚫ Шоқан 1835 жылдың қараша айында қазіргі 
Қостанай облысы Сарыкөл ауданындағы Күнтимес 
ордасында (қыстауында) туған. Əкесі Шыңғыс 
Уəлиханұлы сол кезде Аманқарағай дуанының 
(орталығы Қараоба мекені) аға сұлтаны болған. 
Округ орталығы 1844 жылы Құсмұрын қамалына 
ауысқаннан кейін дуан аты Құсмұрын болып 
өзгертілді. Шоқанның өз атасы Уəли Орта жүздің 
ханы болған.



⚫ Кадет корпусына алғаш оқуға түскен кезде Шоқан орыс тілін 
білмесе де өзінің зеректігімен тілді тез үйренді. Шоқанның 
корпуста бірге оқыған Г.Н. Потанин: «Өзінің орыс 
жолдастарын басып озып, Шоқан тез жетілді… Оған 
талайлар-ақ назар аударды. Ол сондай қабілетті еді жəне оқу 
орнына түспей тұрып ақ сурет сала білетін», дейді.Оған 
əсіресе орыс тілі мен əдебиеті оқытушысы, шығыстанушы 
Костылецкий мен тарих пəнінің оқытушысы Гонсевский 
күшті ықпал етті. Пушкин, Гоголь, Лермонтов, Герцен,
Белинский т.б. орыс классиктерін жəне батыс əдебиетінен 
Диккенс, Теккерей, Руссо шығармаларын, «Современник» 
журналын үзбей оқып, əлеуметтік өмірдің жəне əдебиет 
ағымының қай бағытта, қалай дамып бара жатқандығын 
аңғара алатын, өз кезінің саналы азаматының бірі болған.



⚫ Шоқанның шығармаларын жинап бастыруда орыс 
ғалымдарының еңбегі аса зор. Орыстың жағрафиялық 
қоғамы басып шығарған Шоқан шығармаларына жазған алғы 
сөзінде академик Н.И.Веселовский: «Шоқан Уəлиханов 
Шығыстану əлемінде құйрықты жұлдыздай жарық етіп шыға 
келгенде, орыстың Шығысты зерттеуші ғалымдары оны 
ерекше құбылыс деп түгел мойындап, түркі халқының 
тағдыры туралы онан маңызы зор, ұлы жаңалықтар ашуды 
күткен еді. Бірақ Шоқанның мезгілсіз өлімі біздің бұл 
үмітімізді үзіп кетті!»ээ деп жазды. Бірақ ол сол аз 
ғұмырында адам қабілетінің ғажайып мүмкіндіктерін, 
гуманизмнің биік өресін, ұлтжандылықтың жалтақсыз 
үлгісін, ғылыми қабілет пен алғырлықтың қайран қаларлық 
өнегесін барша болмысымен, нақтылы іс əрекетімен 
дəлелдеп үлгерді.



⚫ Шоқаннан қалған мұраның бірі бейнелеу өнері 
туындылары. Олар Шоқанның осы өнер саласында 
қазақтың тұңғыш профессионал суретшісі 
болғанын дəлелдейді. Ғалым негізінен портрет, 
пейзаж жəне халықтың тұрмыс салтын 
бейнелеумен айналысты. Одан 150—дей сурет 
қалған.



⚫ Шыңғыс туралы көптеген мұрағаттық 
жəне əдеби деректерде мəліметтер 
сақталған, оларда ол сол дəуірдегі қазақ 
қоғамы тұрмысының, əдеп-
ғұрыптарынын, экономикасы мен 
саяси өмірінің білгірі ретінде 
сипатталады. Шыңғыс өз заманының 
мəдениетті жəне білімді адамы болған, 
ғылым мен əдебиетті, өнерді бағалай 
білген.


